
Доллар — 88,14

Евро — 96,54
Валютёйы аргъБоныхъёд Хурыскаст — 07,36

Хурныгуылд — 16,46Боны дёргъ — 09,09
Республикёйы гидрометцентр куыд хъусын кёны, афтёмёй абон, 13 январы,

уардзён. Уёлдёфы температурё республикёйы — 7 градусы уазал, Дзёуджыхъёуы —
8 градусы уазал. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2024 азы 13 январ — тъёнджы мёйы 13 бон, сабат Аргъ 10 сомы

Бёрёгбон

Дзёуджыхъёуы Национ
музейы кадджын уавёры
сбёрёг кодтой Уёрё-
сейы Мыхуыры бон. Ар-
хайдта дзы РЦИ-Аланийы
Сёргълёууёг Сергей
Меняйло. Уый арфё ра-
кодта республикёйы
дзыллон хабархёссёг
фёрёзты минёвёрттён
сё профессион боны
фёдыл. 

— Сымах канд информа-
ци нё дёттут, фёлё рухс
кёнут нё царды алы фё-
зилёнтё дёр. Сымах стут
нё республикёйы размё-
цыды фёрёз йё алы
къабазы дёр, — загъта
Сергей Меняйло.
Ёрвылазон конкурс

"Хуыздёр журналистон
куыст"-ы цалдёр номина-
цийы сбёрёг кодтой уё-
лахиздзауты. Республи-
кёйы Сёргълёууёджы
номёй хорзёхджын ёр-
цыдысты дипломтё, зёр-
дылдарён нысантё ёмё
ёхцайы премитёй. Уыдо-
ны 'хсён сты: Нёкуысаты
Бэллё (национ телеуыны-
над), Черчесты Зёринё
(радио “Алани”), Церека-
ты Артур (газет "Слово"),
Гуыбыраты Зёлинё (га-
зет "Северная Осетия")
ёмё иннётё.

ГЁБУАТЫ Галинё
Къам систа 

ХЪАЙЫРТЫ Дианё

Мыхуыры боны кадён
Уёрёсейы Федерацийы Сёйраг Советы Президи-

умы уынаффёмё гёсгё 1991 азы 13 январёй нырмё
ёрвылаз ёппёт бёстёйы дёр бёрёггонд цёуы
Мыхуыры бон. 1703 азы 13 январы мыхуыры фёзынд
фыццаг уёрёсейаг газет "Ведомости".

Раздёр уал байхъуыс-
той республикёйы Куль-
турон бынты объекттё
хъахъхъёныны ёмё сё
пайда кёныны комитеты
сёрдар Гёлуаты Ацё-
мёзмё. Йё ныхасмё
гёсгё, Уёрёсейы адём-
ты культурон бынты
объекттёй паддзахадон
хыгъды сты 690 культурон
цыртдзёвёны. Уыдонёй
411 сты федералон
ахадындзинадимё, 278 та
— регионалон ахадындзи-
надимё. Республикёйы
ма рабёрёг кодтой 1275
культурон объекты.
Дзанайты Барис куыд

фёбёрёг кодта, афтё-
мёй республикё хъёздыг
у культурон, архитектурон,
историон цыртдзёвён-
тёй. "Фёстаг рёстёг рё-
зы туризм, нё уазджытё
ёхсызгонёй цёуынц нё
адёмы этнокультурон
бынтё фенынмё. Мах хёс
у уыдон фидёны фёлтёр-
тён бахъахъхъёнын. Ала-
нийыл саргъуыды 1100 азы
кадён стыр куыст бакод-
там, фёлё ма уёддёр
бирё фарстатё баззад,
хъуамё сё алыг кёнём.
Объектты уавёр хъуамё
дзуапп дётта ёппёт до-
мёнтён, сёйрагдёр та —
нё хъёздыг историйён",
— загъта Хицауады Сёр-
дар.
Республикёйы культу-

рон бынтё бахъахъхъёны-
ны тыххёй стыр куыст цё-
уы, объектты арёнтё бё-
рёг кёнынц, сё алфам-
былай цы хъахъхъёнён
бынёттё ис, уыдон фи-
даргонд цёуынц. Уыцы
рётты  арёзтёдтё ма
‘руадзыныл дёр архайы
комитет.
Хицауады Сёрдар ра-

йонты разамонджытён ба-

фёдзёхста, цёмёй зёх-
хы хай хицён адёймёг-
тён кёнё юридикон
иуёгтён радтыны размё
фарста рахёссой профи-
лон ведомствёйы размё.
Культурон бынтё бахъахъ-

хъёныны фарстаты район-
тён хъуамё уа фидар
ахстбынат. Цёмёй цырт-
дзёвёнтё аккаг хуызы
уой, уый тыххёй хъуамё
фылдёр кусой амалхъома-
димё. "Кёд ёмё туризм
рёзы, уёд амалхъомтё
агурынц, ёрбацёуёг
адёмён ахсджиаг чи у,
ахём бынёттё. Историон,
культурон цыртдзёвёнтё
хъахъхъёнгёйё, амал-
хъомтё сёхи хъуыддагыл
дёр бацархайдзысты. Зё-
гъём, Цёллагты мёсыг
Дёллаг Уыналы, ёрыгон
амалхъом ёй сног кодта.
Рауад дзы дзёбёх ту-
ристон объект", — ба-

цамыдта Хицауады Сёр-
дар.
Уёлдай ёргом аздёх-

той культурон бынтё ту-
ристон маршруттём ба-
хёссынмё. Туризмы
фарстатён бёрнон Кочи-
ты Сослан куыд радзырд-
та, афтёмёй 2022 азы
фидаргонд ёрцыд национ
маршрут "Ирыстон фё-

хёстёгдёр ис", ёппёт
цымыдисаг бынёттё дёр
дзы бёрёг сты. Уыдони-
мё — культурёйы ёмё
ёрдзы цыртдзёвёнтё
дёр. Ныртёккё куыст цё-
уы дыккаг национ маршру-
тыл, уырдём бахёсдзыс-
ты Дыгургом. Уыцы фёз-
уатыл ёрбынёттон сты
бирё культурон-историон
цыртдзёвёнтё.
Ныхас бацахста культу-

рон ёппёт бынтыл инфор-
мацион фёйнёджытё сё-
вёрыны хъуыддаг дёр.
Дзанайты Барис куыд фё-
бёрёг кодта, афтёмёй
хъуамё ёххёст уой цырт-
дзёвёны историон ха-

бёрттёй, туристтё сёхи
куыд хъуамё дарой, уы-
дёттёй. Санитарон уавёр
хъуамё кёддёриддёр уа
нывыл. Се ‘нёниздзинад-
мё гёсгё сё авналёнтё
цыбыр кёмён сты, уыцы
адёмён саразын хъёуы
ёппёт фадёттё, исто-
рион бынёттём сё бон
бацёуын куыд уа, афтё.

Туристон маршрутыл цы
архитектурон объекттё ис,
уыдонён саразын хъёуы
иумёйаг код.
Культурон бынты ёнё-

хицау объекттён радтын
хъёуы исбоны хицёутты
бартё, уыдёттё хауынц
районты разамонджытём.
Хъуамё 2024 азы кёрон-
мё, уыцы куыстытё кё-
ронмё ахёццё кёной.
Профилон комитет ёмё
Экономикон рёзты мини-
страд хъуамё уыцы бё-
рёггёнён бахёссой бы-
нёттон хицауады куысты
ахадындзинад бёрёг кё-
ныны хыгъдмё.

Нё уацхёссёг

Ёмбырд

Культурон бынтём — 
уёлдай цёстдард

Тренинджы архайдтой
90 адёймаджы бёрц, сё
кармё гёсгё уыдысты
дыууё къорды: 8 азёй 12
азмё ёмё 13 азёй 17 аз-
мё. Фёзтыл ёвзонг ёф-
сёддонтё ёвдыстой ар-
тын ёмё тактикон цёттё-
дзинады ёууёлтё, тёхён
аппараттё хёрдмё суа-
дзыны, медицинон фыццаг
ёххуыс бакёныны ма-

дзёлттё. Зондамонджы-
тё сын уыдысты райда-
йён хёстон цёттёдзина-
ды раззагдёр инструктор-
тё.
Ахуыргёнён кълёстё

фенгёйё, Сергей Меняй-
ло аныхас кодта ёвзонг
ёфсёддонтимё. Уыдон
радзырдтой сё служ-
бёйы, граждайнаг хёсы,
патриотон хъомылады тых-

хёй. Сергей Меняйлойы
ныхасмё гёсгё, Фыды-
бёстёмё уарзондзинад
фёзыны скъолайы. "Мах,
хистёртё, фёсивёдмё
хъуамё нё истори дёт-
тём, дзурём Фыдыбёстё
хъахъхъёнджыты тыххёй,
патриотон мадзёлттём
сё хонём. Ёвзонг ёфса-
дён абон йё истори раст
у. Цы зонындзинёдтё,

фёлтёрддзинад дзы исут,
уыдон тынг ахсджиаг сты",
— загъта республикёйы
Сёргълёууёг.
Цёгат Ирыстоны Ёв-

зонг ёфсад кусы 2016
азёй фёстёмё. Районты
ис 9 бынёттон хайады,
739 ёвзонг ёфсёддон
къорды. Ёдёппётёй сты
18 мин ёвзонг ёфсёддо-
ны.

Нё уацхёссёг

Цёттёдзинад

Ёвзонг 
ёфсёддонтё

РЦИ-Аланийы Сёргълёууёг Сергей МЕНЯЙЛО ба-
бёрёг кодта Ёвзонг ёфсёддонты республикон хёдзар.
Уым скодтой райдайён хёстон цёттёдзинады курсытё.

Предметон къабёзтём
гёсгё бындурон ахуыра-
дон программётё ёххёст
кёнынён кёй рахай код-
той, хуымётёджы кълёс-
ты кабинеттёй фёстёмё
скъолайы сарёзтой ахём
кълас дёр, стёй уёлём-
хасён ахуырады "Рёзты
тёлм". Ахуыргёнёндоны
ис спортивон ёмё эстра-
дёимё актон залтё.
Ёнёниздзинады цыбыр-
гонд гёнёнтимё сывёл-

лётты ахуырадён ам са-
рёзтой ёппёт уавёртё.
Скъоламё 'ввахс ис во-

лейболон, баскетболон
ёмё футболон фёзтё,
стёй дугъ кёнынён фён-
даг. Ахуыргёнёндон са-
рёзтой нё республикёйы
паддзахадон программё
"2020-2025 азты хъёууон
фёзуётты комплексон
рёзт"-мё гёсгё.

Нё уацхёссёг

Рахизфарсы районёй

Скъола — цёттё
Бруты 200-бынатон скъолайы арёзтад кёронмё

ахёццё. Нё республикёйы Хъёууон хёдзарад ёмё
хойраджы министрады пресс-службёйы хъусынгёни-
нагмё гёсгё, ахуыргёнёндон ёрбынёттон Советон
уынджы 80-ём бёстыхайы.

Фыццаджыдёр, хомаг
исдзысты бынёттон фос-
дарджытёй, ёхсыр лас-
дзысты ёрмёст районтёй
нё, фёлё ёппёт регион-
тёй дёр. Цёттё продук-
ци ёфснайд цёудзён уа-
залгёнён ифтонггёрзти-
мё сёрмагонд цехты. Ны-
ридёгён уал уыцы ку-
сёнгёрзтён сё 80 про-
центы сты бынаты. Завод
куы скуса ёппёт хъару-
тёй, уёд продукци
дётдзён 50 тоннёйы
бёрц суткёмё. 
Хёрзад ёмё хёрзхъёд

ёхсыры продукци уёй
кёндзысты Ирыстоны
ёмё Уёрёсейы алы рёт-
ты. Урсаг тагъд сёфы, иу-
дадзыг санитарон домён-
тё ёххёст кёнын хъёуы,
йё хёрзхъёддзинад ног
дыгъд ёхсырёй лаборато-
рийы бёрёг кёндзысты.
Уый фёстё та кёсдзысты

цёттё продукцийы бё-
рёггёнёнтём. Ёргътё
уыдзысты рёстёмбис, ба-
зарады иннё ёргътимё
абаргёйё. Республикёйы
Хицауад станицё Луков-
скёйы зёххы хай ёхсыры
заводён радта лёвар.
Ацы проекты фёрцы

фёзындзён 30-40 ног ку-
сён бынаты. Сё фылдёр
уыдзысты цехы кусджытё.
Мёздёджы районы ёхсы-
ры завод саразыны хъуыд-
дагён ис социалон ныс-
аниуёг.

ГУГКАТЫ Жаннё

Хъёууон хёдзарад

Ёхсыры
нырыккон завод
Уалдзёджы Мёздёджы районы скусдзён, мин

квадратон метры фёзуатыл чи ёрбынёттон уыдзён,
ахём ёхсыры нырыккон завод. Ацы инвестицион
проект фадат ратдзён цёгатирыстойнаг ёхсыры про-
дукцийы рауагъд фёфылдёр кёнынён. Мёздёджы
конд ирон цыхт, ёхсыры сёртё, къёдор, туаг ёх-
сыр, йогурты алы хуызтё ёмё ёхсыр фёзындзысты
дуканиты тёрхёджытыл.

Уый фехъусын кодта нё республикёйы Сёргълёу-
уёджы раз сывёллоны бартё хъахъхъёнёг Кокайты
Артур. Йё ныхасмё гёсгё, ныртёккё Цёгат Ирысто-
ны сидзёр сывёллёттё хъомыл кёнынмё райсын кёй
фёнды, уыцы бинонты нымёц хёццё кёны дёс ёмё
дыууиссёдзмё. Ахём сабийыл хъуамё дёс азёй фыл-
дёр ма цёуа.
Ис ма иу ахсджиаг ёууёл дёр уыцы хъуыддаджы —

сывёллёттён сё фылдёр сты хотё ёмё ёфсымёр-
тё, уымё гёсгё сё хицёнгёнён нёй, исчи сё хъо-
мыл кёнынмё куы иса, уёд.
Уыимё, Артур ёхсызгон хабар дёр загъта. Цёвит-

тон, Цёгат Ирыстоны къаддёр кёны сидзёр ёмё
ёнё ныййарёджы ёвджидёй чи баззад, уыцы сабиты
нымёц.

Нё уацхёссёг

Нымёцтё 

Сидзёртё — къаддёр
Цёгат Ирыстоны сидзёр сывёллётты хёдзары 2023

азы кёрон уыдис 100 сабийы. 2022 азимё абаргёйё,
уыцы нымёц у иуёндёс адёймаджы къаддёр. 

РЦИ-Аланийы Хицауады Сёрдар ДЗАНАЙТЫ Барис
цы ёмбырд скодта, уым ныхас рауад республикёйы
фёзуаты культурон бынтё бахъахъхъёныны фарстатыл.

Ацы уацмыс у йё бирё-
вёрсыг ёмё мидисджын
сфёлдыстады зынгёдёр-
тёй иу. Сценёйы йё сё-
вёрыны фёнд фёзынд
Мариинаг теарты дзёу-
джыхъёуккаг филиалы ре-
жиссер, Цёгат Ирыстоны
аивёдты сгуыхт архайёг
Суанты Валеримё ёмё
Хуссар Ирыстоны  пад-
дзахадон театры аивадон
разамонёг Дзуццаты Та-
мерланмё. Йё дирижер
у Ёлбегаты Хетёг. Опе-
рёйы архайджыты уёлё-
дарёсы нывгёнёг ёмё
сценограф  —  Найфонты
Давид.
Хетёгкаты Къостайы ка-

дёг "Фатимё"-мё гёсгё

ирон музыкалон уацмысы
премьерё уыд 2023 азы
ноябры. Ирыстойнаг аи-
вадуарзджытё та йё
фендзысты 22 январы. Йё
сёвёрыны хъуыды  фё-
зынд Мариинаг театры аи-
вадон разамонёг, УФ-йы
адёмон артист Гергиты
Валеримё.
Мариинаг театры дзёу-

джыхъёуккаг филиалы ар-
тисттё ма  хуссарирыс-
тойнаг аивадуарзджытён
24 январы  равдисдзысты
Патрик Зюскинды роман-
мё гёсгё ёвёрд балет
"Парфюмер". Уымён дёр
йё режиссер-ёвёрёг у
Суанты Валери. 

ГАСАНТЫ Валери

Ёхсызгон цау

"Фатимё" —— 
Хуссар Ирыстоны

Рёхджы Хуссар Ирыстоны аивадуарзджытё Хетёгка-
ты Къостайы номыл паддзахадон драмон театры сце-
нёйыл фендзысты номдзыд ирон композитор ПЛИТЫ
Жаннёйы фыст  балет  "Фатимё".

Республикёйы Сёргълёууёджы арфё
— ЧЕРЧЕСТЫ Зёринёйён



Демографион уа-
вёр. Ивгъуыд азы фа-
раст мёймё республи-
кёйы цёрджыты нымёц
1100 адёймаджы фё-
къаддёр. Амынд рёс-
тёгмё райгуырд 5244
сывёллоны, ома, ён-
дёразы уыцы рёстёги-
мё абаргёйё, 6,3%
къаддёр. Амёлджыты
нымёц рауад 5066 адёй-
маджы (ома, 16,6% къад-
дёр). 
Республикёйы цёр-

джытыл ёрдзон уагёй
бафтыд 178 адёймаджы
(ёндёразы уыцы афон
та сё фёхъуыд 481 адёймаджы). Амёлёг адёмёй 19 сы-
вёллоны (ома, 0,4%) афёдз дёр нё фёцардысты. 2023
азы фараст мёймё, ёндёразы уыцы рёстёгимё абар-
гёйё, сывёллётты мёлынады коэффициент 7,9% фё-
къаддёр (ома, 1000 ноггуырдёй рёстёмбис нымадёй 3,5
сывёллоны афёдз дёр нё фёцардысты). 

2023 азы фараст мёймё республикёйы сарёзтёуыд
1900 къайады, хёлд та ёрцыд 3368 къайады. Ёндёразы
фараст мёимё абаргёйё, арёзт къайёдты нымёц 4,4%
фёкъаддёр, хёлд къайёдты нымёц та 16,4% фёфылдёр.

2023 азы фараст мёймё республикёйы цёрджытёй
миграцион уагёй фёхъуыд 1278 адёймаджы, ёндёразы
уыцы рёстёгмё та — 2740 адёймаджы. Адём Уёрёсейы
Федерацийы ёндёр регионтём ёмё фёсарёйнаг
бёстётём цёрынмё кёй цёуынц, миграцион фёхъуыд
уымёй аразгё у.
РЦИ-Аланийы Мидхъуыддёгты министрады миграцийы

фарстаты управленийы бёрёггёнёнтём гёсгё, фарон 1
октябры нё республикёйы фёзуатыл регистрацигонд уыд
59 лыгъд ёмё цёрён бынёттёй ёнёбары раивёг адёй-
маджы (2022 азы 1 октябры сё нымёц уыд 70 адёй-
маджы). Адонёй ёппётёй фылдёр — 51 адёймаджы
(86,4%) — ёрбацыдысты Гуырдзыстонёй.

Социалон фарстатё

2023 азы январ-сентябры
республикёйы исбонады
ёппёт хуызты куыстуёттё
ёмё кусёндёттё экономи-
кё ёмё социалон къабазы
райрёзтён бындурон капи-
талмё спайда кодтой
20206,7 милуан сомы бёрц
инвестицитёй (архайёг
ёргътёй нымайгёйё), ома,
2022 азы январ-сентябри-
мё абаргёйё, абаргё
ёргътёй нымайгёйё,
20,5% фылдёр.

2023 азы январ-сентябры
экономикон архайды хуыз
"Арёзтад"-мё гёсгё ёх-
хёстгонд куыстыты бёрц
рауад 17222,6 милуан сомы,
ома, ёндёразы уыцы
рёстёгимё абаргёйё,
абаргё ёргътёй нымай-
гёйё, 110,4%.

2023 азы январ-сентябры
сарёзтёуыд 394,3 мин
квадратон метры иумёйаг
фёзуаты (дыргъдон цёхё-
радёттё дарынён зёххы

хёйттыл арёзт хёдзёрттё
нымайгёйё) 4332 фатеры,
ома, ёндёразы уыцы
рёстёгимё абаргёйё,
137,4%.
Хицён адёймёгтё кёй

сарёзтой, уыцы хёдзёртты
хай ёппёт цёрёнуётты
бёрцёй рауад 44,9% (иу-
мёйаг фёзуатёй 177 мин
квадратон метры, ома, 2022
азы уыцы рёстёгимё абар-
гёйё, 1,8% фылдёр).

2023 азы январ-сентябры
скуыстой: 0,1 мин бынаты
бёрц стурвосён скъёттё;
уыцы-иу рёстёг 8 мин тон-
нёйы хос дарынён бынат;
уыцы-иу рёстёг 50 мин
тоннёйы дыргътё дарынён
бынат; 15,2 мин квадратон
метры фёзуатимё базара-
дон кусёндёттё; сахатмё
200 бёлццоны кёдём ба-
цёудзён, ахём аэровагзал;
рог хёдтулгётён техникон
лёггадкёнынады 4 стан-
цёйы; фёндагон лёггад-

кёнынады 1 комплекс; 2 ар-
тагёвгёнён станцёйы;
39,9 километры бастдзина-
ды радиорелейон линитё;
4,8 мин квадратон метры
фёзуатимё иумёйагтова-
рон скълёдтё. 
Уымёй уёлдай, рес-

публикёйы сарёзтёуыд:
280 бынатимё рёвдауён-
дёттё; 200 бынатимё иу-
мёйагахуырадон кусён-
дёттё; радмё 60 адёй-
маджы кёдём бацёудзён,
ахём амбулаторон-поли-
клиникон кусёндёттё;
2092 квадратон метры
фёзуатимё медицинон
центр; 1 музей ёмё 204
бынатимё клубы хуызы
культурёйы кусёндон; 1977
квадратон метры фёзуати-
мё базарадон-ирхёфсён
центр; 997 квадратон метры
фёзуатимё базарадон-
офисон центр. 

2023 азы январ-сентябры республикёйы
ёппёт куыстуётты ёмё кусёндётты кус-
джыты нымёц рауад 115,5 мин адёй-
маджы, ома, ёндёразы уыцы рёстёгимё
абаргёйё, 100,8%.
РЦИ-Аланийы Адёмён куыстдёттёг ко-

митеты бёрёггёнёнтём гёсгё, 2023 азы
сентябры кёрон ёгуыст адёмы номхыгъд-
тём хаст уыд 3,2 мин адёймаджы. Ёгуыст
адёймаджы официалон уагёвёрд уыд 2,9
мин адёймагмё (уый у, ёндёразы уыцы

рёстёгимё абаргёйё, 1,3 хатты къад-
дёр).

2023 азы сентябры кёрон ёххуысисёг
ёгуыст адёмы нымёц уыд 2,0 мин адёй-
маджы, ома, ёндёразы уыцы рёстёгимё
абаргёйё, 24,3% къаддёр.

2023 азы сентябры кёрон куыстуётты
ёмё кусёндётты нё фаг кодтой 1450 ку-
сёджы, ёндёразы уыцы афон та — 1584
кусёджы.

2023 азы январ-сентябры розницёйы базарады зил-
духы бёрц рауад 117351,2 милуан сомы, ома, ён-
дёразы уыцы рёстёгимё абаргёйё, абаргё ёргътёй
нымайгёйё, 4,7% фылдёр.

2023 азы январ-сентябры базарадон кусёндётты
ёмё индивидуалон амалиуёггёнджыты розницёйы
базарады бёрц рауад 88272,0 милуан сомы, ома, ён-
дёразы уыцы рёстёгимё абаргёйё, 4,6% фылдёр.
Базарадон кусёндётты ёмё индивидуалон амалиуёг-
гёнджыты хай розницёйы базарады зилдухы рауад
75,2% (2022 азы январ-сентябры — 75,3%).
Розницёйы базартё ёмё армукъаты ауёйчындё-

уыд 29079,2 милуан сомы аргъ товартё, ома, ёндёра-
зы уыцы рёстёгимё абаргёйё, 5,0% фылдёр. 2023

азы январ-сентябры розницёйы базарады зилдухы
структурёйы хойраджы бёрц, нозт ёмё тамакотё ны-
майгёйё, рауад 50,6%, промышленнон товарты бёрц
та — 49,4% (2022 азы январ-сентябры та — 50,9% ёмё
49,1%).

2023 азы январ-сентябры адёмён рауёйчындёуыд
59390,0 милуан сомы аргъ хойраг (нозт ёмё тамакотё
нымайгёйё) ёмё 57961,2 милуан сомы аргъ про-
мышленнон товартё. Товарон бёрцёй нымайгёйё,
ёндёразы уыцы рёстёгимё абаргёйё, уый у 104,4%
ёмё 105,0%.

2023 азы январ-сентябры рауёйчындёуыд 1730,6
милуан сомы аргъ карз нозт ёмё бёгёны, ома, ёндё-
разы уыцы рёстёгимё абаргёйё, абаргё ёргътёй
нымайгёйё, 2,8% фылдёр. Ёндёраз куыд уыд, афтё
фарон дёр карз нозты хайон бёрц розницёйы базары
зилдухы рауад 1,5%.

2023 азы сентябры кёрон розницёйы базарады ку-
сёндётты уыд 55 боны дёргъы уёй кёнынён фаг
5260,2 милуан сомы аргъ товартё.

2023 азы январ-сентябры ёхсёнадон хёлцы зил-
духы бёрц рауад 5168,2 милуан сомы, ома, ёндёразы
уыцы рёстёгимё абаргёйё, абаргё ёргътёй нымай-
гёйё, 108,6%.

Ёндёразы декабримё
абаргёйё, 2023 азы фа-
раст мёймё республи-
кёйы фёлхасадон базары
ёргътыл бафтыд 3,7%
(Уёрёсейы — 4,6%), уыи-
мё, хойраджы товарты
ёргътыл — 3,6% (Уёрё-
сейы — 3,5%), про-
мышленнон товарты
ёргътыл — 3,6% (Уёрё-
сейы — 4,4%), лёггёдты
ёргътыл — 4,2% (Уёрё-
сейы — 6,4%).
Промышленнон товар-

уадзджыты ёргъты ин-
декс рауад 108,6%, уыи-
мё, пайдайаг къахинёгты
амалкёнынады — 103,5%,
хомагкусёг куыстуётты —
106,2%, электрон тыхёй,
газ ёмё доны тёфёй
ёфсисады, уёлдёф
сыгъдёгкёнынады —
112%.
Хъёууонхёдзарадон

п р о д у к ц и у а д з д жы т ы
ёргъты индекс рауад
109,2%, уыимё, зайёгой-
ты продукци фёзынаргъ
10%, фосдарынады про-
дукци та фёаслам 2,2%.
Инвестицион нысани-

уёджы продукцийы
(хёрдзтё, лёггёдтё)
ёргъты иумёйаг индекс
рауад 109,9%, уыимё,
арёзтадон продукциуадз-
джыты ёргъты индекс —
107,3%, машинётё ёмё
инвестицион нысаниуё-
джы ифтонггёрзтё ёл-
хёныны ёргъты индекс —
115,5%, инвестицион
нысаниуёджы ёндёр
продукцийы (хёрдзтё,
лёггёдтё) ёргъты ин-
декс та — 104,1%.

2023 азы сентябры кё-
рон хойраджы продуктты
ёппётёй къаддёр бёр-
цы аргъ, мёймё нымай-
гёйё, рауад 5313,26 со-
мы, ёмё йыл, августы
кёронимё абаргёйё,
бафтыд 0,2%, афёдзы
райдайёнёй фёстёмё
та — 4,4%.

Зайёгойты куыстад.
Ранымадмё гёсгё, 2023
азы 1 октябры ёппёт
къордты хёдзарёдтё хо-
ры-кёрддзёмджын куль-
туртё ёрнай кодтой 40,9
мин гектары фёзуатыл
(ома, 2022 азы уыцы бони-
мё абаргёйё, 25,9% фыл-
дёр), уый у хоры-кёрд-
дзёмджын  культурты
(ёнё нартхорёй) 87,9%.  
Хоры-кёрддзёмджын

культуртё (ёнё нартхо-
рёй) ёрнай кодтой 125,8
мин тоннёйы (райдиан уё-
зёй нымайгёйё), ома,
2022 азы 1 октябримё
абаргёйё, 17,7% фылдёр.
Картоф скъахтёуыд 24,9
мин тоннёйы (ома, 2022
азы 1 октябримё абар-
гёйё, 36,6% къаддёр),
гом хуымтёй ёмё хъёрм-
уёттёй ёрёмбырд кодтой
15,1 мин тоннёйы халсар-
тё (5,4% къаддёр). Хоры-
кёрддзёмджын культурты
фылдёр хай (райдиан уё-
зёй нымайгёйё) (46,5%)
ёрзад хъёууонхёдзарадон
кусёндётты, картофы

91,2% ёмё халсарты
84,6% та — хицён адёй-
мёгты хёдзарёдты.
Фосдарынад. Ранымад-

мё гёсгё, 2023 азы сентя-
бры кёрон ёппёт хуызты

хёдзарёдты уыд стурвосы
98,6 мин сёры (ома, 2022
азы сентябры кёронимё
абаргёйё, 1,7% фылдёр),
адонёй хъуццытё уыдысты
41,2 мин сёры (2,1% фыл-
дёр), хуыты нымёц — 15,2
мин сёры (24,3% къад-
дёр), фыстё ёмё сёгътё

— 145,6 мин сёры (0,1%
фылдёр), мёргътё —
1248,7 мин сёры (3,8% къ-
аддёр).
Стурвосы 71,6%, хуыты

100,0%, фыстё ёмё сёгъ-

ты 27,3% уыдысты хицён
адёймёгты хёдзарёдты
(2022 азы сентябры кёрон
та амынд нымёцтё уы-
дысты мёнё ахёмтё:
71,8%, 100,0% ёмё
26,8%).

2023 азы  сентябры кё-
рон, 2022 азы уыцы рёстё-

гимё абаргёйё, хъёууон-
хёдзарадон кусёндётты
стурвосы нымёц 16,9%
фёкъаддёр, уыимё, хъуц-
цыты нымёц 13,4%, фыстё
ёмё сёгъты нымёц

13,6%, мёргъты нымёц та
25,0%, фёкъаддёр.
Ранымадмё гёсгё, 2023

азы январ-сентябры ёппёт
хуызты хёдзарёдтё ёр-
гёвдынён рауагътой 37,0
мин тоннёйы фос ёмё
мёргътё (удёгас уёзёй
нымайгёйё), 184,5 мин
тоннёйы ёхсыр ёмё  57,0
милуан айчы.

2023 азы сентябры кё-
рон, 2022 азы уыцы рёстё-
гимё абаргёйё, хъёууон-
хёдзарадон кусёндёттё
фос ёмё мёргътё ёр-
гёвдынён (удёгас уёзёй
нымайгёйё) рауагътой
5,2%, ёйчытё — 19,0%
фылдёр, ёхсыр та — 24,3%
къаддёр.

2023 азы январ-сентя-
бры ёппёт хъёууонхёдза-
радон куыстуёттё иу хъу-
гёй ёрдыгътой 3998 кило-
граммы ёхсыр (2022 азы
январ-сентябры та — 4162
килограммы).
Хъёууонхёдзарадон

продукцийы базарад.
2023 азы январ-сентябры,
2022 азы уыцы рёстёгимё
абаргёйё, хъёууонхёдза-
радон куыстуёттё хор, ёх-
сыр ёмё ёхсырёй конд
хойраг ауёй кодтой къад-
дёр, фос ёмё мёргътё
(удёгас уёзёй нымай-
гёйё), стёй ёйчытё та —
фылдёр.

Ёргътё

Фёлхасадон 
базар

Фёллойы базар

Хъёууон хёдзарад

2023 азы фараст мёймё
пайдайаг къахинёгтё амал
кёныны ёппёт кусёндётты
хи уагъд ёвгёд товарты,
стёй хи хъарутёй ёххёст-
гонд куыстыты ёмё лёг-
гёдты бёрц рауад 1214,0
милуан сомы (архайёг
ёргътёй нымайгёйё), ома,
2022 азы уыцы рёстёгимё
абаргёйё, 2,1 хатты фыл-
дёр, хомаджы куыстады —
24241,8 милуан сомы
(143,6%), электрон тыхёй,
газ ёмё доны тёфёй ёф-
садёг, уёлдёф сыгъдёг
кёныны куыстадты —
13652,6 милуан сомы
(119,9%), донёфсисады,
дон иуварс уадзыны, ёппа-
рёццёгтё ёмбырд кёныны
ёмё сё ёфснайыны ку-
сёндётты, чъизидзинёдтё
иуварскёнынады архайды —
2015,7 милуан сомы
(130,9%).

2023 азы январ-сентябры,
2022 азы уыцы рёстёгимё
абаргёйё, ёппёт кусён-
дётты промышленнон куыс-
тады индекс рауад 110,5%. 
Доломиты, чъырдур ёмё

ёнёрзёт арёзтадон ёрмё-
джыты рауагъд кёй фёфыл-
дёр, уый фёрцы пайдайаг
къахинёгты амалкёнынады
индекс рауад 103,5%.
Къалбас — 24,8%, дзи-

дзайё конд хойраг — 3,3%,
ёхсыр — 5,4%, цыхтытё —
1,5%, къёдор цыхт — 9,6%,
туаг ёхсырёй конд хойраг —
12,4%, сёлдёджытё — —
89,4%, дёргъвётин рёстёг
кёй нё дарынц, ахём дзул

— 4,2%, дёргъвётин рёс-
тёг кёй нё дарынц, ахём
адджинёгтё — 5,3%, бёгё-
ны — 13,3%, суёрттё —
27,3%, уёнгроггёнён нозт
— 14,3%, сёрмагонд уёлё-
дарёс — 0,9%, хъёбёр гёх-

хёттёй конд асыччытё
ёмё къоппытё — 78,2%,
гёххёттёй, кёнё хъёбёр
гёххёттёй конд ярлыктё
ёмё этикеткётё 21,3 хат-
ты, полимерон пленкётё —
3,6%, авджын бёрцуёттё —
8,8%, агуыридур — 7,4%,
ёндёр ёрдёгуадзён при-
бортё — 40,1% фылдёр
кёй рауагъдёуыд, уый фёр-
цы 2023 азы фараст мёймё
хомагкусёг куыстады индекс
рауад — 120,7%.
Маргъы дзидза рауагъдё-

уыд — 17,2%, спъирт —
23,3%, водкё — 10,4%, сыр-
сыргёнаг ёмё шампайнаг
сён — 46,4%, хуыссёнгёрз-
тё — 24,7%, рудзынгём-
бёрзёнтё — 6,4 хатты, блок-

тё ёмё ёндёр ёмбырдгё-
нён арёзтадон ёрмёджытё
— 25,1%, товарон бетон —
0,3%, асфальт-бетон — 1,3%,
стъолтё — 2,1 хатты, бандёт-
тё та — 12,4% къаддёр. 
Электрон тыхёй, газ

ёмё доны тёфёй ёфси-
сад, уёлдёф сыгъдёг
кёнын. 2023 азы фараст
мёймё, 2022 азы уыцы
рёстёгимё абаргёйё,
куыстады индекс рауад
101,4%. Электрон тых ра-
уагъдёуыд 0,2% фылдёр,
хъармы тых та — 3,4% къад-
дёр.
Донёфсисад, дон иу-

варс уадзын, ёппарёц-
цёгтё ёмбырд кёнын
ёмё сё ёфснайын, чъи-
зидзинёдтё иуварс кёны-
ны фёдыл архайд. 2023
азы январ-сентябры, ён-
дёразы уыцы рёстёгимё
абаргёйё, куыстады ин-
декс рауад 100,1%.

“Цёгат Кавказстат”-ы Республикё Цёгат Ирыстон-Аланийы управлени

Республикё Цёгат Ирыстон-Аланийы социалон-
экономикон уавёр 2023 азы январы-сентябры

Арёзтад 

2023 азы
январы-
сентябры

2022 азы 
январ-сентябры 
абаргёйё,
проценттёй 
нымайгёйё

Уёрёсейы Федерацийы бёрёггёнёнтё:
2023 азы, январ-сентябры,

2022 азы январ-сентябр абаргёйё,
проценттёй нымайгёйё  

Промышленнон куыстады индекс 1) х 110.5 103.3

"Арёзтад"-ы архайды хуызы ёххёстгонд куыстыты гуырахст,
милуангай сомтё 17222.6 110.4 108.8

Инвестицитё бындурон капиталмё, милуангай сомтё 20206.7 120.5 110.0

Хъёууонхёдзарадон продукци, милуангай сомтё 10206.0 106.6 101.3

Автомобилон транспортёй уёзёгты зилдух, мингай тоннё-километртё 10930.6 135.6 117.9

Розницёйы базарады зилдух, милуангай сомтё 117351.2 104.7 104.7

Ёхцайы ёцёг ёфтиёгтё х 107.3 2 104.8 2

Фёллойы ёцёг мызд х 107.2 107.4

Афоны кёронмё официалон уагёй хыгъд ёрцёуёг ёгуыст адёмы
нымёц, адёймёгтё 2857 74.1 76.2 3

Товартё ёмё лёггёдты фёлхасадон ёргъты индекс х 105.4 105.4

1) Архайды хуызтё "Къахгё ёрдзон хёзнаты амалкёнынад", "Хомагкусёг куыстёдтё", "Электрон тыхёй, газ ёмё доны тёфёй ифтонгад; уёлдёф сыгъдёгкёнынад", 
"Донёй ифтонгад, дон иуварс уадзын, ёппарёццёгтё ёмбырд кёнынён ёмё сё бафснайынён фадётты арёзтад, чъизидзинёдтё иуварс кёныны фёдыл архайд"-мё гёсгё. 

2) Бёлвырдгонд бёрёггёнёнтё. 3) "Роструд"-ы бёрёггёнёнтём гёсгё.

Уёзёгтё ёмё бёлццётты ласын.
2023 азы январ-сентябры экономикон архай-
ды ёппёт хуызты кусёндётты автомобилон
транспорт аласта 201,8 мин тоннёйы уё-
зёгтё, ома, 2022 азы январ-сентябримё
абаргёйё, 8,7% къаддёр. Уыцы рёстёгмё
уёзёгты зилдух 35,6% фёфылдёр. 

2023 азы январ-сентябры куыстуётты
ёмё физикон иуёгты автомобилон транс-
порт аласта 19,7 милуан бёлццоны, ома,
ёндёразы уыцы рёстёгимё абаргёйё,
6,1% къаддёр, амынд рёстёгмё
бёлццётты зилдухы бёрц 0,1% фёкъад-
дёр.

Райдайён бёрёггёнёнтём гёсгё, 2023 азы ян-
вар-сентябры ёппёт хъёууонхёдзарадон товар-
уадзджытё (хъёууонхёдзарадон кусёндёттё, зёх-
кусджыты (фермерон) хёдзарёдтё, хицён амали-
уёггёнджыты хёдзарёдтё нымайгёйё) рауагътой
10206,0 милуан сомы бёрц продукци, ома, 2022 азы
уыцы рёстёгимё абаргёйё, 6,6% фылдёр.

Транспорт

Адёмы царды ёмвёзад 
ёмё се 'фтиёгтё

2023 азы январ-сентябры, ёндёразы уыцы рёстёгимё
абаргёйё, адёмы ёхцайы ёцёг ёфтиёгтё (фёлхасадон
ёргъты рёзт нымайгёйё, ёнёмёнг фидинаг фиддонтё
аппарыны фёстё) рауадысты 107,3%. 

2023 азы январ-сентябры иу адёймагмё мёймё хауёг
ёхцайы ёфтиёгты бёрц рауад 31235,0 сомы. 

2023 азы январы-сентябры адёмы ёхцайы хуымётё-
джы ёфтиёгты бёрц рауад 191372,0 милуан сомы, ома,
ёндёразы уыцы рёстёгимё абаргёйё, 13,5% фылдёр,
адёмы ёхцайы хёрдзты бёрц та уыд 175617,4 милуан со-
мы (ома, 7,7% фылдёр). Ёхцайы ёфтиёгтё рауадысты
хёрдзтёй 15754,4 милуан сомы фылдёр.

2023 азы январ-сентябры адём ёхцайы ёфтиёгты иу-
мёйаг бёрцёй товартё ёмё лёггёдтё ёлхёныныл ба-
хардз кодтой 82,9%, ёнёмёнг фидинаг фиддонтыл —
8,3%, бындурон исбоныл та — 1,5%.

2023 азы январ-сентябры республикёйы ёппёт куыст-
уётты ёмё кусёндётты нымад рёстёмбис мызды (мате-
риалон ёххуыс ёмё социалон фиддонтё нё нымайгёйё)
бёрц, ёндёразы уыцы рёстёгимё абаргёйё, рауад
13,0% фылдёр.
Фёлхасадон ёргъты рёзт нымайгёйё, 2023 азы январ-

сентябры, ёндёразы уыцы рёстёгимё абаргёйё, ёцёг
мызды бёрц рауад 107,2%.
Пенситё. 2023 азы 1 октябры пенсийы рёстёмбис

бёрц уыд 16635,8 сомы, ома, ёндёразы уыцы рёстёги-
мё абаргёйё, 4,0% фылдёр. Фёлхасадон ёргъты рёзт
нымайгёйё, ёвёрд пенситы ёцёг бёрц рауад 98,0%.

Промышленнон куыстад

Аивад

Литературё

Нё кадджын уазёгДзырдаивад

Кисловодскы цёрёг Юлия Андрейы чызг
КАУНОВА у Уёрёсейы Фысджыты цёдисы уёнг,
литератор, поэт. Каст фёцис Мёскуыйы журна-
листикё ёмё литературёйы хайад. Ныртёккё у
Стъараполы крайы Фысджыты цёдисмё исён къа-
мисы сёрдар.
Юлия бындур скодта журнал "Кавказы лирё"-

йён ёмё у йё сёйраг редактор. Ныртёккё у аст
поэтикон чиныджы автор, уыдонимё: "Бумажная

башня", "Подростковый возраст", "На острове
Разлюбовь", "В стране Недосыпания", "Волчьи
времена", "Тонкие ночи", "Мозаика ощущений",
"Два черных утра" (документалон прозё) сси 2004
азы "Азы чиныг".
Нё газеткёсджыты размё хёссём Юлияйы ём-

дзёвгёты цикл тёлмацгондёй. Ирон ёвзагмё сё
ратёлмац кодта БЫЗЫККАТЫ Земфирё.

Цы нё вёййы?!
Азы райдайёны ёмё кёроны,
Зёхх иннёрдём куы ныззила,
Хур къёртгай куы фёхауа, 
Йё тёлыйё куы суёгъд уа…
Ёмё куы фёкёла пырхёнтёй,
Уёд уый уыдзён нё фёстаг бон:
Атайдзёнис, амёлдзёнис 
Рухсдёттёг стъалы.
Ёмё уёд Хуыцау зёгъдзён: 
"Уый ивгъуыды уыд…"
Ёмё-та ногдёр адёмты ратдзён.
… Цы нё вёййы —
Чи зоны, уёд та ма?!

Реинкарнаци
Зёгъём, фёстёмё та цёрём ногёй,
Рёуёг сёртё дыууёйё дёр — уёгъдибар,
Ёндёр цыдёр цёрёгойты хуызёттё,
Куы иу вёййём, куы та — мах хицён.

Рёзём, куы ленчытё, куы та тёхём ёгёрон ранмё,
Фёлё, адёймёгтау, иумё нё ахастдзинёдтё,
Нё ныхёстё нын не 'мбары адёймаг ёппындёр,
Уым адёймаг нё цёры, уымён ёмё иунёг у ёрмёст.

Иунёг кёй у, гъе уый тыххёй ам нёй,
Уый ам, нё уыны нё аууон, нёдёр ницы…
Ёнамонд у цёргё бонты, ёдзух — дыгъуырццёг,
Уёдё, уыныс, куыд 'намонд 'мё ёдылы у, куыд тызмёг.

6. 11. 22.



Ёз цъёх арвы къусы бын, 
Ёнёзынгё, рог фёздёджы бындзыгау,
Фестдзынён уалдзыгон хуымгёнды.
Суыдзынён, алыхуызон зайёгойты хуызён,
Ёдуидаг ёмё тасаг.
Хуры бын цыдёриддёр змёлёг ис, 
Уыдоны чи 'фсады, ахём…
Ёмё сём, Мёйы хуызы ёркёсдзынён 
Сё удтём, донмё кёсёгау.
Ёрмёст ногёй адёймаг нал ысуыдзынён.



Ног карст кёрдёг туджы тёф кёны,
Цы кёны, хосдзау, хъёлдзёг нёу, нёдёр у расыг?  
Раст цыма йё сёр йё уёлё нал и …
Фурдмё йын ныттылдис цыма…

Хёйрёг ёмё сёркъуыры 
Иуварс дард ахаста акулётёй цыдёр.
Скъуырд пуртийы фыдёбон
Чи фёдзурдзён иу рёнхъы…

Хосдзау, нёдёр — мёрдтёй, нёдёр — ёгёстёй?
Ис рёстдзинад, уый — мёнгдзинадёй тыхджындёр.
Хъыхъхъаг фёздёг карст кёрдёджы сёрмё,
Ёрыгон туг ыл лёсёнтё кёны. 

15.06.23 аз.

Ёртё фёндаджы
Ёнёрлёугё, тёхынц рёнхъытё 
Нё сё 'рцахсдзынё ницавёр рёхыстёй,
Рёнхъытё сёфынц… мёргъты сёр нё дё,
Удцырын — армдзагёй ёнёфыст урс гёххёттмё   

Скъёфы рогён фёззыгон дымгё.
Дуры фёстё зул-мул ёртё фёндаджы,
Здёхгё фёндаг акъуырдта хъёддзау.  
"Ацу галиумё" —  бирётён фыст дурыл,
"Ацу рахизмё" — ёппётён дёр фёндаг.
Галиумё — сабыр, фыдуёгты фёндаг,
Рахизмё — иуыл талынг — ёнёцёсгомёй…
Фёдзёхсынц: "Ма цёут ёмраст:
Ёрмёст иутё кёнынц хёццё кёронмё."
Уёгъдибартё — ёнёрёхыс адёмтё:
Сё размё хёсмё фидарёй тырнынц,
Ды та лёууыс, ёрдёгцъынд, ёлхынцъ ёрфыгёй,  
Цыма йё зоныс, чи 'мбёлдзён нысанмё, кёд.



Ма ту кён, цы цъайё нуазыс, уырдём,
Уым дён ёз!
Уёд-та ма дём ёрцыдис иу хатт нуазын,
Уёд мён куыд фёнда, афтё, фёиуварс уыдзынё.
Уарзты кёрёдзимё дард уёвын, удхайраг у,
Уый ёз зонын…
Ды фёзылдтё мёнёй, 
Айстай къухтё мё хъарм-судзгё къухтёй,
Дёуыл фидар хёцыдтён, нё дё уагътон уёгъд, 
Мёнён тынг зын уыд уёд, 
Удхар, хъизёмайраг уыд мё сёр, тыхстён…
… Афтё адёмон цъай 'мбёхсы, чи бахус ис абон,
Уыцы хуызёг хус-хурх хъёлёстё.

Ахизён
Ёрмёстдёр, ма ку — 
Дзурын мёхицён ёз, — 
Ма у — ёрмёст!
Абон нё уёлахизты рёстёг,
Хъысмётёй фёцис.
Ёлвасы мё ёвиппайды 
Цёхгёр цёуён — ёнкъары мё зёрдё,
Нё балцы фёндагыл,
Дыууёйё цардуёзыл иумё хёцём.
Зул-мул, здыхст ёфцёгвёндёгтё
Аззадысты фёсте…
Ёз кувын: Мё удыхай, 
Бафёраз, бахёццё у…
Ёз дёр исты хуызты 
Баххёсдзынён …

2010 аз  


Ёз мёйы бёрц дён хъус,
Уырны дё, ёз ницы нё дзурын…
Мё кой мё сыхёгтё кёнынц,
Ме стджытё дёр мын 'хсынынц…
Мён хёрын дёр нё фёнды! 
Фынёй дёр нё кёнын!
Цёрын дёр мём нё цёуы — 
Ёнё дёу!



Изёрёй бафынёй вёййын,
Цавёрдёр 'нахуыр рызтёй
Мё уд райхъал вёййы. 
Мауал ма мём цу фынты,
Бафёллайын бонмё хъусынёй, 
Куыд фёкафы уарын хъёлдзёгёй.
Ацы рёстёг — царды ногдзинёдтё сёрмё,
Хъуыдыйё аиуварс уарзон цёстёнгас.
Фёлё та боныцъёхтыл горётмё фёцёуын,
Мён ам ничи нё хъёуы, ёрмёст дёр ды.
Ды мён ныууагътай дыууё фёндаджы астёу,
Цёр дёхицён загътай, куыдфёндыйё, цёр…
Ёмё цёрын, нё мёлын… Мауал мём цу фынты…
Цавёр тых мё хъазы:
Йё ном ма йын зёгъ?


Азтё тёхынц,
Фёлё мё уарзты 
Риссаджы ёндах
Ныддаргъ…
Кёд мёнёй
Раздёр амёлай,
Уёд мё бон 
Нё бауыдзён 
Дёу бавёрын.
Дё хёдфёстё, 
Сахат дёр нё рацёудзён,
Афтё амёлдзынён…
Мёнён ёнё уарзт 
Нёу мё бон цёрын.
Куы йё зонин,
Чи нё ацёудзён раздёр?
Кёд ёз ...
Цёр-иу мё фёстё ды…

Юлия КАУНОВА

Сфёлдыстадон хъысмёты ахёсты

Фарс бацёттё кодта 
ХОЗИТЫ Барис

Ёмдзёвгё "Сылгоймаг" фыст
ёрцыдис 1919 азы тёргёйтты
мёйы 27 бон. Фёлё мыхуыры рухс
федта ёрмёстдёр 54 азы фёстё.
Поэты уацмысты дыккаг рауагъдмё
йё бахаста йё чиныгаразёг Хъо-
дзаты Ёхсар — ёмдзёвгёйы къух-
фыстмё гёсгё. 
Нудёсём аз авторы царды уыдис

вазыгджын ёмё уёззау рёстёг.
Канд ёвзаринаг уацмыс нё, фёлё
йё бирё ёмдзёвгёты комулёфты
мах ёмбёлём фёлварён дуджы
трагикон ёнкъарёнтыл. Бинонты
амонд дёр не ссардта, афтёмёй
йё цард снывонд кодта йё адёмы
хёрзаудынён. Гъе ахём ёнёххёст
бёллицты уавёры райгуырдис Али-
ханы ёмдзёвгё "Сылгоймаг". Уац-
мысы жанр у лирикон радзырд. Йё
нывёст у поэты ахаст сылгоймагмё.
Йё сёйраг темё — бёллиц ёмё
реалон царды быцёу. Иннёрды-
гёй та — уый уыд ёдисён ирон
символизмы ёмвёзадён: сфёл-
дыстады алёмёт дуне сси поэты
архайды цёхёрён "хъазён" бы-
нат, символон театры сценё. Йё
удуёлдай фёлдисынёй авторён
йёхи цард дёр ссис дзырдаивадён.
Йё цард дёр ссис аивад. Ёмё
ахём уавёры Токайы-фырты сисы
бынёй нё размё сысты сылгой-
маджы фёлгонц. Ёмдзёвгёйы ли-
рикон хъайтар кёд ёнёном у, уёд-
дёр нын уый нё къаддёр кёны
не 'нкъарёнты азёлд. Уый хуы-
мётёджы сылгоймаг нёу, фё-
лё зёххон зин, "хёйрёгён
йё  цёстёнгас" чи райста,
"хёцёг калм йе 'взаг" кё-
мён радта, "йё дзёбёх”
уынд зёдён чи байста, "саг
та йё къахайст кёмён
радта", ахём хин, хёрз-
конд ёмё цымыдисаг уды
хицау. Тугъанты Махарбе-
джы нываивады курдиат
мё куы уаид, уёд Алиханы
"сылгоймаджы" сурёт,
'нёмёнгёй, сфёлдыста-
ин. Фёлё алчидёр хъуа-
мё кёна, Хуыцауёй йын
цы курдиат лёвёрд ис,
уый. Йё иннё "лёмёгъ
дунейы" минёвёрттимё
абаргёйё, "иблисы" хуыз
чи райста, уыцы уды хуыз.
Бацамонём, ацы уацмысы

поэт символизмы ёууёлтёй,
сурёттёй ёмё уавёртёй куыд
пайда кёны, уый. Уыдон сты цар-
ды, хъысмёты ёмё романтикёйы
ёндёвдады фёстиуджытё. Сылгой-
магимё фембёлдтытыл мах ёмбё-
лём йё иннё уацмысты ("Фыццаг
фёкасты уарзт", "Уарзоны фын",
"Бауарзтой, бауарзтой тынг"...
ёмё ёнд.) дёр, фёлё уыдоны
"сылгоймаджы" символон мотив-
тё, афтё бёрзонд ёмвёзадмё не
схызтысты. Ёмдзёвгёйы бындуры
ёвёрд ёрцыд антитезёйы ма-
дзал. Авторы бёллиц ныхмёвёрд
лёууы гуымиры ёцёгдзинадмё. Уац-
мысы фыццаг строфайы мах ёмбё-
лём ёрвылбоны царды гротескон ны-
вимё. Ёмдзёвгё байгом вёййы
сылгоймаджы хёдбындур ёрфыстёй.
Поэт-лирикон хъайтар уыцы карз ми-
дисамады хахх дарддёр кёны дыккаг
цыппаррёнхъоны дёр:

Гёдыйён уый райста йё митё,
Сывёллонёй — мидбылты худт.
Йё зёрдёйы — бирё фыдхинтё...
Йё цёссыг йёхи мидёг уыд. 

Сылгоймаджы фёлгонц сёрёй
къёхтём у символикон. Ёмё нын
ёй автор ёвдисы уынгё-уынын,—
бёлвырд ёмё уырнинагёй. Уыцы
ёрфысты мах уынём лирикон хъай-
тары дунеёмбарынад ёмё поэты
нырыккон ёцёгдзинад. Ёмдзёв-
гёйы ёнёрлёугё зёлынц дыууё
мотивы. Уыдонёй фыццаг ис, лири-
кон хъайтар уарзты ёнкъарёнтёй

расыг кёй у, уым. Сылгоймаджы
зёххыл цёимё нё бары (хёйрёг,
хёцаг калм, зёд, саг, гёды, сы-
вёллон...), ахём нал баззад. Фё-
лё ма уымёй уёлдай, уыцы "расы-
гад" баст у, лирикон хъайтар бёл-
лынады, романтизмы ёмё уарзты
цёхёр кём ёнкъарём, ахём дуне-
имё. "Сылгоймаджы" иннё мотив
та нын нё цёстытыл ауайын кёны
аргъёутты дуне. Ёмё дзы хъайта-
рён уёлдай нёу, фыны цёуы ар-
хайд ёви царды, уый. Йё ныхас, цы-
ма иу уёладзыгёй иннёмё хизы,
уыйау ныгъуылы сёнтты дунейы
ёмё сё ёнёвгъау ёрвиты ёндёр
ёцёгдзинадмё:

Рёсугъдёй фыд-зёрдётё исы,
Йё фыдёвзаг маргёй у дзаг.
Лёгён уый йё зёрдёмё хизы,
Мёстыйё уый — калмау хёцаг. 

Фыд-зёрдётё, фыдёвзаг, кал-
мау хёцаг — уыцы ёппёт "миниу-
джытё" ёнцой кёнынц бёллынад
ёмё поэзийы дунейы ёххёст ёмё
иууон сурётыл. Ёмё уадз лирикон
хъайтар махён цы фёлгонц снывё-
ста, уый бахаудта сёнттё, ёгъаты-
рад ёмё фёсмоны уацары. Фёлё
уёддёр царды ёцёг мидис хъайта-
рён байгом вёййы ахём уавёры.
Ёмё нём ёрёджийау сёвзёрын
кёны ёнёнхъёлёджы фарст:

"Уёддёр цы лёууы Алиха-
ны сылгоймаджы фёлгон-
цы фёстё?" Хъыга-
гён, уый тыххёй
ирон критиктё
сё ныхас нёма
загътой. Лири-
кон хъайтары
сурёт уаз-
нысаниуёг
кёны, йё
химбары-
нады ды-
вёрад, дыу-
уё дунейы
мотив, кёй фё-
зынд, уымён. Уыцы
уавёр лирикон хъай-
тары ёнёхай кёны
ёххёстадёй ёмё
йын дётты траге-
дион хъёлёстё.
Чысыл уёлдёр
куыд фёнысан
кодтам, афтёмёй
уацмысы компози-
цийы ёвёрд ёр-

цыд антитезёйы
мадзал. Ёмдзёвгёйы

фыццаг хайы (ёртё строфайы) уы-
нём ёцёгдзинады ёрфыст хъайта-
ры мидёг цёстёнгасёй, дыккаг
хайы (дыууё строфайы мидёг) —
лирикон хъайтар ахизы бёллынад
ёмё аргъауёццаг дунемё. Уыцы
дыууё дунейён Токайы-фырты уац-
мысы баиугёнён нёй. Йё сёнттё
ёцёгдзинадмё ницы бар дарынц.
Поэт нын цы дуне ёвдисы, уымён
бёлвырд ёууёлтё ёмё арёнтё
нёй. Фёлё уый авторён у йё
"хёзна", уымён ёмё йё уый ир-
вёзын кёны мард алывёрсыгадёй,
дётты йын уды сёрибар. "Сылгой-
маджы" фёлгонцёй рухсгонд ду-
нейы поэт лёвар кёны чиныгкёс-
джытён:

Йё зёрдё хёйрёгау фёливы:
Куы уары, куы хурау кёсы.
Мёлётау йёхимё ыссивы,
Уый зёрдётё ласы, хёссы.

Ёмдзёвгё фыст у цыппаррён-
хъонтёй, рифмётё сты дзуар-
ёвёрдон (абаб). Поэт йё уацмысы
пайда кёны алыхуызон аивадон фё-
рёзтёй: эпитеттёй ("Рёсугъдёй
фыд-зёрдётё исы", "Фыдёвзаг
маргёй у дзаг", "Мёстыйё —
калмау хёцаг"), метафорётёй
("Хёйрёгён йё цёстёнгас
райста", “Хёцаг калм ын радта

ёвзаг"), аллитерацитёй ("Йё
дзёбёх уынд зёдён уый байс-
та"), ассонанстёй ("Йё зёрдё,
хёйрёгау, фёливы"). Уыдоны
фёрцы ёхсин ёнамонд нывгёнё-
гён йё зонд фёцёуын кодта, йё
цуры ёнёзёххон хуызы ёрлёу-
гёйё. Алихан ма ацы мидисмё кё-
сы ёндёр хуызы дёр: иллюзи ху-
дёгёй мёлы царды иувёрсыгад
ёмё ёнёсёрфатыл. Автор
арёхстджынёй пайда кёны конт-
растёй дёр. Мёнмё гёсгё, уым
царды уагъд цауы фёндиагон ёмё
реалон царды быцёудзинад, уаз-
нысан ёмё ёцёгдзинадимё.
Дзырдаивады романтикон бындурёй
арёх пайда кёны поэт-символист
йе 'ппёт сфёлдыстады дёр. Конт-
растимё баст у йё мырон азёлд
дёр. Монад ёмё ёнамонд, ёнё-
сёрфат ёмё удгоймагад, рёсугъд
ёмё ёгъуыз, хорз ёмё фыд ных-
мё лёууынц кёрёдзимё ёнусёй-
ёнусмё:

Фыруарзтёй ёцёг уый фёкёуы,
Мёстыйё фёхуды ёргом...
Кёй нё уё, кёй нё уё нё хъёуы?!
Йё ном у... Сылгоймаг — йё ном. 

Ёппынфёстаг ёй схъёр кодта,
йё фыдбылызты амидингёнёг чи у,
уый. Йё ном у... “сылгоймаг". Уый
у лирикон драмё "сылгоймаджы"
сёйраг хъайтар. Йё автор ёнё-
хъуаджы лирик, адёймаджы ёнкъа-

рёнтё зонёг, ныффыста сы-
лгоймаджы тыххёй арф ми-

дисджын уацмыс. Йё зёр-
дёйы хаста рухс ёмё
хёрзаудён хъуыдытё.
Алиханы поэзи, уыцы-
иу рёстёг, у лирикё
дёр ёмё философи
дёр. Поэт ёгасёй
дёр уым аныгъуылд
адёймаг, ёхсёнад
ёмё дун-дунейы са-
гъёсты. Уыдоны ‘хсён

мах ёмбёлём, архайды
цёхёры чи фыцы, ахём
хъуыдыты рёгъыл. Уым
ирдёй зынынц XX ёну-
сы райдайёны поэти-
кон агурёнтё. Токайы-
фырт  арёхст-джын къу-

хёй самадта ирон симво-
лон поэзийы сёрмагонд ху-

ыз. Поэты лиро-эпикон ныха-
сыздёхт сырёзыд знон ёмё

абоны поэзийы ёмиуадыл. "Сы-
лгоймаг"-ы автор символон сфёл-
дыстады канд йёхи ёрмдзёф не
ссардта, фёлё ма йём бахаста йё-
хи психологон мидисамад, бёрзонд
литературон ныхасыздёхт. Алихан
алы хатт дёр фидарёй нымадта,
зёххыл поэты размё сёрмагонд,
цытджын ёмё бёрнон хёс кёй лё-
ууы, уый.

"Сылгоймаджы" лирикон текст
дёр амад у ахём мадзёлттё ёмё
домёнты бындурыл. Алиханы хъо-
мысджын уацмысы символтё сты
сусёг хёстёгдзинады уавёры. Уы-
дон ёмдзёвгёйы мидисы махён
ёргом кёнынц авторы хъуыды —
стёхыны онг. Арёхстджын къухёй
поэт ёххуыс кёны чиныгкёсёгён
лирикон хъайтары миддунемё бахи-
зынмё. Иннёрдыгёй та — Токайы-
фырты символтё иувёрсыгон не
сты, арёх ныхмёвёрд лёууынц кё-
рёдзиимё. Ёвзаринаг уацмысы уы-
цы фёлгонцтё разынынц бындуро-
нёй. Поэты символты ёвзаг чи не
'мбары, уый йын никуы бамбардзё-
нис йё поэзийы ахадындзинад ёмё
йё лирикон таурёгъондзинады
дёлзёххон хъуыды. Алихан цы сим-
волты уагёвёрд ёрхъуыды кодта,
уый йын йё поэзийён ёрхаста ёх-
хёстад, ёнёхъуаджы зёрдёскъё-
фён ёмё хёдбындурад.

ХОЗИТЫ Барис

Фёлгонц, уазнысан,
ёххёстад

Хёйрёгён йё цёстёнгас райста,
Хёцаг калм ын радта ёвзаг.
Йё дзёбёх уынд зёдён уый байста,
Йё къахайст та радта йын саг.

Гёдыйён уый райста йё митё,
Сывёллонёй — мидбылты худт.
Йё зёрдёйы — бирё фыдхинтё...
Йё цёссыг йёхи мидёг уыд.

Рёсугъдёй фыд-зёрдётё исы,
Йё фыдёвзаг маргёй у дзаг.

Лёгён уый йё зёрдёмё хизы,
Мёстыйё уый — калмау хёцаг.

Йё зёрдё хёйрёгау фёливы:
Куы уары, куы хурау кёсы.
Мёлётау йёхимё ыссивы,
Уый зёрдётё ласы, хёссы.

Фыруарзтёй ёцёг уый фёкёуы,
Мёстыйё фёхуды ёргом...
Кёй нё уё, кёй нё уё нё хъёуы?!
Йё ном у... Сылгоймаг — йё ном.

Сылгоймаг

14. Ихсыд. 15. Ниага-
рё. 16. Сгёллад. 17.
Майрёмбон. 18. Ёф-
хёлд. 19. Ёфсарм. 20.
Доллёр. 21. Борётё.
22. Гёртамхор. 23. Гё-
рём. 24. Ветар. 25. Ба-
лёбурёг. 26. Хъёбёр-
хор. 27. Ёлыг. 28. Хос-
гёнёг. 29. Ногбон. 30.
Бёрёгбон. 31. Зёрдё-
сёр. 32. Рёдёнг. 33.
Тёригъёд. 34. Бёзн.
35. Ногинск. 36. Рент-
ген.

4-6 январы уёлахиздзау-
тё ёмё призон бынёттё
бацахсджытё сбёрёг сты,
16 азёй кёстёр чи у, уыцы
богёлтты 'хсён грекъаг-
ромаг ёмё уёгъдибар
хъёбысхёстёй, 9-10 янва-
ры та ерыс кодтой 18 азёй
кёстёр уёвёг лёппутё.
Кёстёр богёлтты бё-

рёггёнёнтимё нё газет-
кёсджыты базонгё кодтам,
"Рёстдзинад"-ы 10 январы
номыры цы ‘рмёг уыд, уый
фёрцы.
Ёрыгон богёлтты хис-

тёр къорды (18 азы онг)
сты, ёртё-цыппар азы
фёстё хистёр спортсмен-
ты рёнхъмё чи рацёудзён,
уыцы фёлтёр, ёмё сём
спортуарзджытё фё-
кёсынц уёлдай цымыдис-
дёрёй. Ерысы цы 250 бога-
лы бацыдысты, уыдон фыц-
цаг бынёттё бацахсыныл
тох кодтой дыууадёс уёзы.
Фыццаг бынёттё бацахсы-
нёй уёлдай ма ерысты
бёрёггонд цыдысты, Цёгат
Кавказы федералон зылды
фыццаг бынат бацахсыныл
ерыстём балцёгтё чи
райсдзён, уыцы богёлттё.
Ногёй та нё ёрыгон бо-

гёлттё сё иузёрдион
фарсхёцджыты зёрдётё
барухс кодтой сё сёрён
архайдёй. Уый тыххёй Го-
рётгёрон районы коман-
дёйы хистёр тренер Лалы-
ты Георги зёгъы: "Ацы ка-
ры нё ныфс кёмёй хёс-
сём, ахём лёппутё ис алы
уёзы дёр цалдёргёйттё.
Уый у хорз ёвдисён, ёмё
нё бындурон куыст кёнын
хъёуы уыцы фёсивёдимё.
Февралы нёхимё, Дзёу-
джыхъёуы ацы кары ерыс-
тё цёудзысты Уёрёсейы
чемпионатмё балцёгтё
рамбулыныл, ёмё хъуамё
уыцы ерыстём нё богёлт-
тё хорз цёттё уой. Уый
тыххёй бацархайын хъёуд-
зён ёппёт уавёртё дёр
саразыныл".
Алы уёзы дёр цыди

къорд раппёлинаг фембёл-
ды, ёмё уый ерысты кодта
уёлдай цымыдисагдёр.
Уёдё, цы зёгъён ис, кё-
ронбёттёны фембёлдтытё

куыд тыхджын ныхмёлёуды
цыдысты, уымёй та! Алкё-
цыйы дёр дзы уёлахиз-
дзауы сбёрёг кёнынён
бахъуыд ёппёт тыхтёй ар-
хайын ёмё фёразондзинад
равдисын. Зёгъём, 60 кг
онг уёзы кёронбёттёны
1-аг бынатыл цы тох цыди,
уым раппёлыны аккаг сты
дыууё ныхмёлёууёджы
дёр. Уыдон та уыдысты
мёздёггаг богал Арслан-
бег Абуков ёмё Алагиры
минёвар Челдыты Инал.
Сё фембёлды дыууё бога-
лы дёр равдыстой стыр уё-
лахизмё тырнынад. Фыццаг
йё цырд архайдёй размё
рацыд Абуков ёмё ём-
былдта 4:0-ёй. Уый фёстё
Челдыйы-фырт хыгъд скод-
та 2:4, фёлё та йё ныхмё-
лёууёг фёразёй 6:2-йё.
Ахём уавёры Инал йе
'ппёт тыхтё ёрёмбырд
кодта, ёмё йын бантыст йё
ныхмёлёууёджы, 4 баллы
кёмён дёттынц, ахём ёп-
пёрст акёнын. Уый нё,
фёлё ма йё гауызыл
атылдта ёмё фёуёлахиз
8:6 хыгъдёй. Ёмё ахём
фембёлдтытё ерысты иу
ёмё дыууё нё уыд.
Ерысты уёлахиздзаутё

систы: 42 кг — Хуыбиаты
Аслан (Цхинвал, тренер —
Хъоцыты Тамерлан), 45 кг
— Елойты Сослан (Горёт-
гёрон район, тренертё —

Санаты Георги, Хъёц-
мёзты Ренат), 48 кг —
Цёрикъаты Амур (ГБУ
ДОРСШ, тренер Батырты
Альберт), 51 кг — Дзаттиа-
ты Альберт (Горётгёрон
район, тренертё — Санаты
Георги, Хъёцмёзты Ре-
нат), 55 кг — Елеты Сёр-
мёт (МБУ ДОСШ, Ёрыдон,
тренертё Дзукъаты Ка-
хабер, Челёхсаты Бер-
ди), 60 кг — Челдыты Инал
(МБУ ДОСШ, Алагир, тренер
Дзодзыккаты Владимир),
65 кг — Кочысаты Дамир
(Хёдарцаты Асланы номыл
академи, тренертё Санаты
Георги, Хъёцмёзты Ренат),
71 кг — Сидёмонты Артур
(Цхинвал, тренер Хъоцыты
Тамерлан), 80 кг — Хъеса-
ты Алдат (Андиаты Сосла-
ны номыл спортивон скъо-
ла, тренер Биазырты Ма-
рик), 92 кг — Санахъоты
Родион (Андиаты Сосланы
номыл спортивон скъола,
тренертё Наниты Зураб,
Ёлборты Руслан), 110 кг
— Туаты Тамерлан (ГБУ
ДОРСШ, тренер Ёлборты
Майрём). 
Хицён спортсменты

ерыстёй уёлдай, бёрёг-
гонд цыдысты хуыздёр

командётё дёр. Уыдоны
'хсён 1-аг бынат лёвёрд
ёрцыд Андиаты Сосланы
номыл, Олимпиаг фёста-
уёрцгёнён спортивон

скъолайён, 2-аг бынатмё
рацыдысты Республикон
спортивон скъолайы бо-
гёлттё, 3-аг та ссис Горёт-
гёрон районы командё. 

1-аг бынат бацахсёг ко-
мандёйы тренер, дунеон
къласы спорты мастер Хъа-
лёгаты Олег ерысты ацы-
ды тыххёй загъта: "Нёхи
цёстёй йё федтам, нё
зёрдё кёуыл дарём, ахём
фёсивёд нём кёй ис, уый.
Нё ерысты чысыл къуылым-
пытё уыди, тёрхонгёнджы-
тё нём фаг кёй нё уыди,
уый тыххёй, фёлё уёддёр
сарёхстысты нё тренертё,
не 'ххуысгёнджытё, ёмё
фёсивёд сёхи сёрёнёй
равдыстой. Не скъола 1-аг
бынатмё кёй рацыд, уый
дзурёг у, нё тренертё,
скъолайы директор Хъоцы-
ты Георгийы разамындёй
дысвёлдёхтёй кёй ку-
сынц, ууыл.
Дарддёр дёр архай-

дзыстём не 'ппёт хъарутёй
фёсивёды раст фёндагыл
аразыныл. Нё размё ис ног
хёстё, ёмё уыдон сёх-
хёст кёныныл кусдзыстём
ёвёллайгёйё".

БАСКАТЫ Уырызмёг

Хъёбысхёст

Фёсивёд тырнынц уёлахизмё

Ног 2024 азы къёсёрыл нё уарзон газет "Рёстдзинад"-мё ёрбацыд бирё
арфёйы ныхёстё хицауадёй, стёй нё газеткёсджытёй.
Уыдонимё: Республикё Цёгат Ирыстон-Аланийы Сёргълёууёг Сергей

Меняйло, Республикё Цёгат Ирыстон-Аланийы Хицауады сёрдар Дзанайты
Барис, Республикё Цёгат Ирыстон-Аланийы Парламенты Сёрдар Тускъаты
Таймураз, Бёгёныфыцён компани "Бавари"-йы разамонёг Битарты Вячеслав,
Цёгат Ирыстоны Хетёгкаты Къостайы номыл университеты журналистикёйы
факультеты декан Хёбёлаты Фатимё, Культурёйы кусджыты ёппётуёрёсеон
профцёдисы Цёгат Ирыстоны республикон организацийы сёрдар Годжиаты
Еленё, Акционерон ёхсёнад "Осетия-Полиграфсервис"-ы генералон директор
Козаты Витали ёмё йе 'мкусджытё, Ёппётуёрёсеон политикон парти "Граждай-
наг платформё"-йы регионалон хайады сёрдар Гиоты Руслан, спорты сгуыхт ма-
стер, Уёрёсейы бёхты спорты вице-президент Тугъанты Владимир, Олимпиаг
хъёзтыты дыууё хатты чемпион, ЦИПУ-йы кадджын профессор Хёдарцаты
Махарбег, Ёппётуёрёсеон ёхсёнад "Уёрёсейы ёвзонгад"-ы сёрдар, мёс-
куыйаг ирётты ёхсёнады сёрдар, педагогон наукёты доктор Абайты Алан, рес-
публикон психиатрон рынчындоны дохтыр, хайады разамонёг Хъодзаты Эрик.
Се 'ппётён дёр стыр бузныг зёгъём ёмё зёрдиаг арфётё кёнём Ног 2024

азы кадён! Фарн ёмё амонд уёд уё хёдзёртты, уё
кёстёртё уёхи фёндиаг цардёфсёстёй уёрёх
фёндёгтыл цёуёнт, ёмё сё рёстёджы хор-
зёх уёд!
Нё дуне сабыр куыд уа, уёлахиз ёмё ёнтыс-

джын куыд уат уё бёрнон бынётты, хъуыддёгты,
бёллицты, фёндты, уыцы амонд уё уёд! Уёлахиз
уёд нё зёдбадён Ирыстон!

Газет "Рёстдзинад"-ы кусджытё

Бузныг уё стём!

Дзёуджыхъёуы Спортивон-цёттёгёнён центры
январы райдайёны фёд-фёдыл цыдысты РЦИ-
Аланийы фыццаг бынат бацахсыныл ерыстё дыууё
кары богёлтты 'хсён.

Ёрыдоны цёрёг Цёгёраты Елхъаны бинонтё сты уазёг-
уарзон, кёрдзындёттон, ёгъдаухёссёг, ёнгом бинонтё.
Кёд хёдзары хистёр Елхъан нал ис, уёддёр йё нёртон
фарн дарддёр царды ёхсёнадмё хёссынц йё фырт Ир-
бег ёмё йё кёстёртё: лёппу Хетёг, стёй дыууё чыз-
джы — Мерседес ёмё Аланё.
Хёдзары хистёр — ёфсин Цёгёраты-Хоситы Зинё

бузныг у йё чындзёй — заманхъуйлаг Мыртазты Солтан-
беджы чызг Ленёйё. Цёрынц, куыд мад ёмё чызг, аф-
тё.
Ныртёккё Ирбег йё фыды фёрнджын кёрты аразы

ног дыууёуёладзыгон хёдзар. Амондджын къона,
куывддон куыд фёуа, уыцы арфё зёгъёд Хуыцау!
Хёдзараразёгён йё пълёнттё дардыл вёййынц, ёмё

дё къухы бафтёнт!
Ирбег, нё зёрдё дын зёгъы ёнёниздзинад ёмё бинонты

амонд!
Бинонтёдарёг дё, адёмимё цёрын зоныс,

архайыс, дё зёрдёйы хорздзинёдтё тауыс
ёхсёнады, ёмё дём дё хёрзтё фёстёмё
сёдёйё здёхёнт!
Бёрзондылбадёг Ирыстоны рухс

дзуёрттё ёмё Цёгёраты дзуар Аларды
дын ёххуысгёнёг уёд! Ног азы хорзёх дё
уёд, ёмё Лёгты дзуар де 'мбал уёд
кёддёриддёр!

Земфирё ёмё Валя

Ногбоны арфётё
Ёхсёвыгон иу лёгён йё хёдзар

ссыгъди. Хъёубёстё фёдисы фесты
ёмё йё хуыссын кёнынц. Хёдзары
бинонтё кёуынц, ёрдиаг кёнынц.
Уалынмё иу хъазаг лёг ёрхёццё,

хёдзары хицауы уёлхъус ёрлёууыди,
дамбаца фелвёста, хёрдмё дзы фондз
ёхсты фёкодта ёмё йём дзуры:

— Гъе ныр дё Ног азы хорзёх уёд! Ды
дынджыр арт скодтай, ёз та дын гёрёх-
тё фёкодтон.

Тъараны цёст
Иу мёгуыр лёг цыдёр бёрёгбоны

сыхбёсты йё хёдзармё хуыдта, ёмё
йын ничи куымдта. Мёгуыр лёгён уый
фёхъыг, ёмё сём дзуры:

— Сымах мёнмё ахём цёстёй ма
кёсут! Кёд мё хёдзарён йё рудзынг
тъараны цёсты хуызён у, уёддёр дзы
мидёгёй еугёф бирё ис.

Арахъхъ ёмё кёрдзын
Иу зёронд усы пъырыстыф арахъхъ

уадзгё ёрцахста. Хъуыддаг тёрхонмё
бацыди, ёмё йё фёрсынц:

— Дёхи сраст кёныны тыххёй ма цы
зёгъыс?
Уёд зёронд ус йё ронёй хъёбёр

нартхоры кёрдзын раласта ёмё тёрхо-
ны лёгмё дзуры:

— Мёнё ма ацы кёрдзын
афтидёй бахёр, ёмё кёд
дё хъуыры нё ныссёдза,
уёд мёнён тёрхон нё,
фёлё мё топпытём
ёрёвёрут!..
Уыцы дзырды тыххёй зё-

ронд ус фёраст и.

"Фёдис, 
мё сыхбёстё!"

Иу хъал чызджы фыдмё ён-
дёрхъёуккаг усгуртё ёхсёвы ёр-
фысым кодтой ёмё сё иу ёмбалы
номёй чызгыл дзурынц.

Бирё ныхёсты фёстё бафидыдтой.
Хёдзары хицау нозтджынёй мёйдары
йё рынчын хъуджы бёрёггёнёг скъёт-
мё рацыд, фёхёдмёлёй йын фё-
тарсти ёмё йё аргёвста.
Райсомёй куы сбон, уёд ём лёг

стигъынмё рацыди, кёсы, ёмё хъуджы
'фсон хёрёджы аргёвста, чысыл ёд-
дёдёр та хъуг ныххёдмёли.
Лёг фыртарстёй фёстёмё фёзыл-

ди, кёрты астёу уазджытимё фёиу и.
Кёсы, ёмё йё ног сиахс хъёдынкъах-
джын разынди. Уёд лёг ёвиппайды ёр-
райау фёци ёмё хъёр кёны:

— Фёдис, мё сыхбёстё! Фёдис!
Мёнё уын Ахлёу иунёг ёхсёв бабын и:
йё хъуг ныххёдмёл, йё хёрёджы хъу-
джы ёфсон аргёвста, йё хъал чызджы
та ёнёкъах лёгён радта!..

Хъуджы ёфсон — богъ
Иу ёдылыгомау лёджы йё ус кёй-

дёртимё хъуг ёлхёнынмё арвыста
ёмё йын тынг бафёдзёхста, стыр
фёздонджын хъуг-иу балхё, зёгъгё.
Ёдылы лёг армукъайы хъуджы бёсты

богъ балхёдта. Стардта йё ёмё йё
скъёты ёрбаста, йёхёдёг хёдзармё
бацыди. Ус цингёнгёйё йё лёджы
фёрсы:

— Лёгай, радуцон ёй?
— Радуц…
Ус къёртаимё богъы бын ёрбадти,

къухтё фёздоныл ёрхаста, ёмё
фёздон нёй. Фёстёмё лёгмё ёр-
базгъордта ёмё йём дзуры:

— Лёгай! Дё хъуг, мёнё, уёныг
кёй хонынц, ахём дын ма разынёд?

Уёд лёг фёмёсты ёмё
дзуры:

— Ард дё хёдзары ба-
цёуёд! Дёуён къёр-
тайы дзаг ёхсыр кёнёд,

ёмё фёнды хъуг уёд,
фёнды богъ!..

БЫДТАТЫ Агуыбечыр, 
БТЕМЫРАТЫ Бимболат, 
Берлин-Дзёуджыхъёу, 

1924 аз

Ахудынён

Арфётё

Цёгёраты Елхъаны фырт 
Ирбегён

Номыры радхёссёг редактор — Хёмыцаты Морис.
Рауагъды редактор — Баскаты Эльзё.
Дизайн: 1-аг фарсён — Халиты Изё;

2-аг фарсён — Рубайты Нелли;
3-аг ёмё 4-ём фёрстён — Гуыцмёзты Зёринё.

Корректортё: 1-аг ёмё 2-аг фёрстён — Дзоцъиты Тамарё;
3-аг фарсён — Гаглойты Наташё;
4-ём фарсён — Кёлухты Фатимё.

Уый тыххёй фехъусын
кодта республикёйы
Ахуырады министрады
пресс-службё. Ёрыгон
аивадуарзджытён ёгас-
цуай загътой Евгений
Вахтанговы номыл акаде-
мион Уырыссаг театр,
Тёбёхсёуты Балойы но-
мыл Цёгат Ирыстоны
паддзахадон академион
театр, бёхты театр "Нар-
тё" ёмё театр "Саби". 
Уымёй уёлдай, Цёгат

Ирыстоны дёс скъолайы
ацёуынц "Гергиты Ла-
рисёимё театралон
уроктё", зёгъгё,
мадзёлттё. 
Проект "Театр — сы-

вёллёттён"-ы сёйраг
нысан у, программё
"Пушкины картё"-мё чи
нё хауы, уыцы кёстёр
ёмё астёуккаг кары са-
биты театралон аивади-
мё хуыздёр базонгё
кёнын.

РУБАЙТЫ Зёринё

Хъомылад 

Ёвзонг 
аивадуарзджытё

2023 азы нё рес-
публикёйы театрты
спектаклтём бакастыс-
ты Цёгат Ирыстоны авд
мин скъоладзауы,
"Театр — сывёллёт-
тён", зёгъгё, уыцы
проекты фёлгёты. 

1 2 3 4 5 6 7 8

9 10

11 12 13 14 15

16 17

18 19 20 21 22

23 24 25 26

27 28

29 30

31 32

33 34

35 36 37 38 39

40 41 42 43 44 45 46

47 48

49 50

Гёрзтё ёхсгёйё,
уё къухтё не скъуыд-
тё кёндзысты,
рёстёгёй-рёстёг-
мё сё дзымарийы
хёццё доны куы
'нхъёвзат, уёд.


Ног цёнгёт тебё,

хёринаг кёныны
размё уал хъёуы
артыл дзёбёх
стёвд кёнын, йё
мидёг та йын цёхх
ныккёнын.


Сапон хурмё не

стайдзён, йе 'вёрён
къопп ын уазал доны
тылд хёцъилы куы
стухай, уёд. 


Ссад ёмё ёндёр

къурупатём змёл-
джытё нё быр-
дзысты, сё хёцъи-
лын  голджытё сын
цёхджын доны куы
баудайат, уёд.


Кёсаг кём уыд,

цёмёй уый ёвзёр
тёф ссёуа, уый тых-
хёй йё хъёуы цёх-
сын цёхджын доны.


Цёмёй цёлгё-

нён хёринаджы
тёф ма кёна, уый
тыххёй  газы пецы
судзёнтыл хъёуы
цёхх ныккёнын.


Кёд, хёринаггён-

гёйё, тебёйыл сой
фынк кёна, уёд ыл
хъёуы цёхх баф-
тауын.


Цёмёй бёлтёр-

на ма хус кёна, уый
тыххёй йыл бафтаут
дзымари.

Ёфсинтён 
зонынён

